
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৪
কথা









নকল গড়









(রাজস্থান )






জলস্পর্শ করব না আর-
 চিতাের-রাণার পণ—

বুঁদির কেল্লা মাটির পরে
 থাকবে যতক্ষণ।

কি প্রতিজ্ঞা, হায় মহারাজ,

মানুষের যা’ অসাধ্য কাজ

কেমন করে সাধবে তা আজ!
 কহেন মন্ত্রীগণ।

কহেন রাজা, সাধ্য না হয়
 সাধব আমার পণ।



বুঁদির কেল্লা চিতাের হতে
 যােজন তিনেক দূর।

সেথায় হারাবংশী সবাই
 মহা মহা শূর।

হামু রাজা দিচ্চে থানা

ভয় কারে কয় নাইক জানা,

তাহার সদ্য প্রমাণ রাণ।
 পেয়েছেন প্রচুর।

